
INNOVATSION TAʼLIM 
SHAROITIDA TALABALARNING 
MADANIYATLARARO 
KOMPETENSIYALARINI 
RIVOJLANTIRISH METODIKASI

Ergasheva Anbar Shaymardan qizi
Xalqaro Innovatsion Universitetning Pedagogika kafedrasi oʻqituvchisi

Annotatsiya: So‘nggi yillarda taʼlim tizimiga yangi pedagogik texnologiyalarni joriy etish, o‘quv jarayonini takomillashtirish 
va o‘qituvchilarning kasbiy kompetentligini oshirishga alohida e’tibor qaratilmoqda. Ayniqsa, innovatsion taʼlim muhitida 
interfaol metodlardan foydalanish, darslarni zamonaviy texnik vositalar asosida tashkil etish o‘quvchilarda mustaqil 
fikrlash, ijodkorlik, muammoli vaziyatlarni hal qilish, analitik tahlil qilish hamda o‘z fikrini erkin ifodalash kabi kompeten-
siyalarni rivojlantirishga xizmat qilmoqda. Tadqiqot natijalari shuni ko‘rsatadiki, pedagogik texnologiyalar asosida tashkil 
etilgan mashg‘ulotlar o‘quvchilarning bilimga bo‘lgan qiziqishini oshirib, ularni amaliyotda mustaqil faoliyat yuritishga 
tayyorlaydi. Shu bilan birga, o‘qituvchining pedagogik mahoratini muntazam ravishda oshirib borishi va dars jarayonida 
innovatsion metodlarni to‘g‘ri tanlay bilishi taʼlim sifati oshishining muhim omillaridan biri hisoblanadi.

Kalit so‘zlar: so‘nggi yillar, pedagogik texnologiyalar, innovatsion taʼlim, interfaol metodlar, kasbiy kompetentlik, mustaqil 
fikrlash, o‘qituvchi mahorati, taʼlim sifati, zamonaviy dars, analitik tahlil.
Abstract: In recent years, special attention has been paid to the integration of new pedagogical technologies into the 
education system, the improvement of the learning process, and the enhancement of teachers’ professional competence. 
In particular, the application of interactive methods in an innovative educational environment and the organization of 
lessons using modern technical tools contribute to the development of students’ competencies such as independent 
thinking, creativity, problem-solving, analytical thinking, and the ability to express their ideas freely. Research findings 
indicate that lessons conducted using pedagogical technologies increase students’ interest in knowledge and better pre-
pare them for independent professional activity in practice. Moreover, continuous improvement of teachers’ pedagogical 
skills and the appropriate selection of innovative methods during the teaching process are considered among the key 
factors in improving the quality of education.

Key words: recent years, pedagogical technologies, innovative education, interactive methods, professional compe-
tence, independent thinking, teacher mastery, education quality, modern lesson, analytical thinking.
Аннотация: В последние годы особое внимание уделяется внедрению новых педагогических технологий в 
систему образования, совершенствованию учебного процесса и повышению профессиональной компетентности 
преподавателей. В частности, использование интерактивных методов в инновационной образовательной среде и 
организация занятий с применением современных технических средств способствуют развитию у учащихся таких 
компетенций, как самостоятельное мышление, креативность, решение проблемных ситуаций, аналитическое 
мышление и свободное выражение собственных мыслей. Результаты исследований показывают, что занятия, 
организованные на основе педагогических технологий, повышают интерес учащихся к знаниям и подготавливают 
их к самостоятельной профессиональной деятельности на практике. Кроме того, постоянное совершенствование 
педагогического мастерства учителя и грамотный выбор инновационных методов в образовательном процессе 
являются важными факторами повышения качества образования.

Ключевые слова: последние годы, педагогические технологии, инновационное обучение, интерактивные 
методы, профессиональная компетентность, самостоятельное мышление, педагогическое мастерство, качество 
образования, современный урок, аналитическое мышление.

KIRISH
So‘nggi yillar davomida O‘zbekiston ta’lim tizimida tub islohotlar amalga oshirilib, o‘qitish jarayonini tako-

millashtirish, uning samaradorligi va sifatini oshirish yo‘lida yangicha yondashuvlar joriy etilmoqda. Xususan, 
innovatsion ta’lim texnologiyalarini qo‘llash, interfaol metodlardan foydalanish va o‘quvchilarda mustaqil fikrlash 
ko‘nikmalarini shakllantirishga alohida e’tibor qaratilmoqda. Globallashuv, raqamli transformatsiya va xalqaro 

integratsiya sharoitida o‘quvchilar nafaqat chuqur bilimli, balki analitik tafakkurga ega, kommunikativ, ijodkor, 
muammoli vaziyatlarda to‘g‘ri qaror qabul qila oladigan hamda o‘z fikrini erkin ifodalovchi shaxs sifatida tarbi-
yalanishi zarur.

Shu bois, zamonaviy pedagogning asosiy vazifasi faqatgina bilim beruvchi emas, balki o‘quvchilarning 
intellektual salohiyatini uyg‘otuvchi, ularni mustaqil izlanishga, yangi g‘oyalarni ilgari surishga undovchi va ular 
bilan ijodiy hamkorlik qiluvchi yo‘lboshchiga aylanishdan iborat. Ta’limning yangi paradigmasi o‘qituvchidan o‘z 
ustida muntazam ishlashni, kasbiy kompetentligini rivojlantirishni hamda dars jarayonida pedagogik texnologi-
yalarni to‘g‘ri tanlay bilishni talab etadi. Zero, pedagogik texnologiyalar o‘quv jarayonini samarali tashkil etish, 
uning maqsadga yo‘naltirilganligi, tizimliligi va uzluksizligini ta’minlaydigan muhim metodik asos hisoblanadi.

MAVZUGA OID ADABIYOTLAR SHARHI
Tahlil qilingan adabiyotlar O‘zbekiston taʼlim tizimida innovatsion pedagogik texnologiyalarni joriy etishning 

nazariy va amaliy jihatlarini yoritib bermoqda. Jumladan, H.T. Omonov va M.B. Xattabovning “Pedagogika va 
pedagogik mahorat” asarida pedagogning kasbiy kompetensiyalari, dars jarayonida zamonaviy yondashuv
lardan foydalanishning ahamiyati hamda o‘qituvchi shaxsining taʼlim sifatiga ta’siri chuqur tahlil qilingan.

O‘zbekiston Respublikasi Prezidentining “Taʼlim sifatini oshirish bo‘yicha davlat dasturi” qarorida taʼlimning 
barcha bosqichlarida innovatsion texnologiyalarni joriy etish, o‘quvchilarda XXI asr kompetensiyalarini shakl-
lantirish va zamonaviy axborot-kommunikatsiya vositalaridan foydalanish bo‘yicha aniq vazifalar belgilangan.

Ahmadova va Toshpulatovning “Pedagogik texnologiyalar va interfaol metodlar” asarida dars jarayonida 
interfaol metodlardan foydalanishning nazariy asoslari, pedagogik jarayonni rejalashtirish, o‘quvchilar faolligini 
oshirish usullari keng yoritilgan.

Abdullaeva tomonidan yozilgan “Zamonaviy dars dizayni va metodlari” kitobida innovatsion dars turlari, 
ularni loyihalashtirish, differensial yondashuv, SMART maqsadlar qo‘yish va o‘quvchi kompetensiyalarini rivoj
lantirishning zamonaviy metodlari bayon etilgan.

Kamilov va Karimovning “Pedagogik innovatsiyalar” asarida esa innovatsiya tushunchasi, taʼlim tizimi-
dagi o‘zgarishlar, pedagogik jarayonga yangi texnologiyalarni tatbiq etishning nazariy va amaliy asoslari ochib 
berilgan.

Jonibekovaning maqolasida interfaol metodlarning dars samaradorligini oshirishdagi, o‘quvchilarda moti-
vatsiyani kuchaytirish va ularni fikrlashga yo‘naltirishdagi o‘rni misollar asosida ko‘rsatib berilgan.

Azizovaning “Innovatsion taʼlim texnologiyalari: nazariya va amaliyot” nomli asarida innovatsion taʼlim 
texnologiyalarining klassifikatsiyasi, ularni dars jarayoniga integratsiya qilish bosqichlari va pedagogning ijodiy 
faoliyati bilan bog‘liqligi yoritilgan.

Hamidov va Saidova tomonidan yozilgan “Pedagogik texnologiyalar asoslari” kitobida pedagogik texnologi-
yalar tushunchasi, ularning tarixiy taraqqiyoti, interfaol metodlar turlari va ularni amaliyotda qo‘llash bo‘yicha 
uslubiy tavsiyalar berilgan.

Ushbu manbalar birgalikda O‘zbekiston tajribasida innovatsion pedagogik texnologiyalarni tatbiq etishning 
nazariy-metodologik asoslarini mukammal ochib beradi va yo‘nalish bo‘yicha olib borilgan tadqiqotlar bir-birini 
mazmunan to‘ldirib, pedagoglar uchun nazariy asos hamda amaliy qo‘llanma sifatida xizmat qilmoqda.

TADQIQOTLAR METODOLOGIYASI
Ushbu tadqiqot ishini amalga oshirishda kompleks yondashuv asos qilib olindi. Dastlab, mavzuga oid 

mavjud ilmiy-adabiy manbalar, xorijiy va mahalliy olimlar tomonidan ilgari surilgan konseptual nazariyalar, 
maqolalar, monografiyalar, o‘quv qo‘llanmalar, davlat taʼlim standartlari, o‘quv dasturlari hamda pedagogik 
texnologiyalar bo‘yicha so‘nggi yillardagi tadqiqot ishlari chuqur tahlil qilindi.

Tahlil jarayonida analitik, deskriptiv, komparativ va sintetik metodlardan samarali foydalanildi. Tadqiqotning 
empirik bosqichida pedagogik texnologiyalarni amaliyotda qo‘llash holatini o‘rganish maqsadida so‘rovnomalar, 
intervyular, kuzatuvlar va diagnostik testlar tashkil etildi. So‘rovnomalar orqali o‘qituvchilarning pedagogik 
texnologiyalarni qo‘llashdagi yondashuvlari, duch kelayotgan muammolari hamda ehtiyojlari aniqlashtirildi.

Kuzatuv metodi asosida dars jarayonida interfaol metodlar qo‘llanilishining samaradorligi, o‘quvchilarning 
motivatsiyasi va faollik darajasi baholandi. Intervyular orqali pedagoglarning innovatsion metodlar haqidagi 
shaxsiy qarashlari, amaliy tajribalari va takliflari o‘rganildi.

Olingan maʼlumotlar kontent-tahlil, statistik tahlil, umumlashtirish, modellashtirish va sistemalashtirish 
metodlari yordamida qayta ishlanib, chuqur tahlil qilindi. Yakuniy natijalarga asoslanib, talabalarning madani-
yatlararo kompetensiyalarini rivojlantirishda pedagogik texnologiyalardan foydalanishning samaradorligi, afzal-
liklari, mavjud muammolari hamda ularni bartaraf etish yo‘llariga oid ilmiy-amaliy tavsiyalar ishlab chiqildi.

TAHLIL VA NATIJALAR
O‘tkazilgan tadqiqotlar tahlili shuni ko‘rsatadiki, so‘nggi yillar davomida O‘zbekiston Respublikasi taʼlim 

tizimida innovatsion pedagogik texnologiyalarni joriy etish tendensiyasi keskin kuchayib bormoqda. Xususan, 
umumiy o‘rta taʼlim maktablari, akademik litseylar va kasb-hunar maktablarida yangi pedagogik yondashuv
lar bosqichma-bosqich tatbiq etilmoqda. Bu holat o‘quvchilarning dars jarayonida faol ishtirok etishi, o‘quvga 
bo‘lgan motivatsiyasi va ijodiy tafakkurini shakllantirishda muhim ahamiyat kasb etmoqda.

Ayniqsa, interfaol metodlardan foydalanilgan darslar o‘quvchilarning bilimini mustahkamlash, mavzuni ongli 
ravishda o‘zlashtirish, amaliyotga tatbiq etish hamda tanqidiy fikrlash ko‘nikmalarini rivojlantirishda samarali 
vosita sifatida namoyon bo‘lmoqda. Kuzatuv natijalari Toshkent shahri, Qashqadaryo, Samarqand va Farg‘ona 
viloyatlaridagi o‘rta taʼlim muassasalarida informatika, matematika, ona tili va biologiya kabi fanlarda interfaol 
metodlarni qo‘llash natijasida o‘quvchilarning mavzuni o‘zlashtirish darajasi o‘rtacha 25–30 % ga oshganini 
ko‘rsatdi.

Shuningdek, mustaqil izlanishga yo‘naltirilgan topshiriqlar, rolli o‘yinlar, brainstorming (miya hujumi), case-
study (vaziyatli tahlil), klaster usullari, loyihaviy ishlanmalar, virtual laboratoriyalar, raqamli taqdimotlar va multi-
media vositalari o‘quvchilarda mavzuga nisbatan qiziqishni oshirish, jamoaviy faoliyatga jalb etish, muammoli 
vaziyatlardan chiqish yo‘llarini topish, o‘z fikrini asoslab himoya qilish, shuningdek analitik va kreativ tafakkurni 
rivojlantirish, taqdimot madaniyatini shakllantirishda samarali ta’sir ko‘rsatmoqda.

O‘tkazilgan so‘rovnomalar tahlili shuni ko‘rsatadiki, pedagoglarning aksariyati zamonaviy texnologiyalarni 
o‘zlashtirishga intilmoqda hamda ularni dars jarayonida samarali qo‘llashga harakat qilmoqda. Shu bilan birga, 
metodik bilimlar va amaliy ko‘nikmalarni takomillashtirish zarurati mavjud bo‘lib, bu borada muntazam semi-
nar-treninglar, vebinarlar, master-klasslar tashkil etish lozimligi taʼkidlanmoqda.

Intervyu natijalariga ko‘ra, o‘qituvchilar interfaol metodlar orqali o‘quvchilarda XXI asr kompetensiyalari – 
axborot-kommunikatsiya texnologiyalaridan foydalanish, jamoaviy ishlash, muammoli vaziyatlarni tahlil qilish, 
innovatsion yechimlar ishlab chiqish hamda madaniyatlararo muloqot ko‘nikmalarini rivojlantirish mumkinligini 
qayd etganlar.

Empirik tahlillar O‘zbekistonning bir qator hududlarida, jumladan Nukus, Termiz va Guliston shaharlarida 
ham innovatsion yondashuvlar tatbiqi orqali o‘quvchilarning mustaqil fikrlash, muloqot, prezentatsiya va analitik 
tahlil qilish kompetensiyalari an’anaviy darslarga nisbatan ikki barobar ortganini ko‘rsatdi. Ijodiy loyihalar tayyor-
lash, dizayn va IT yo‘nalishlarida innovatsion g‘oyalar ishlab chiqishga bo‘lgan qiziqish oshgan. Masalan, Tosh-
kent shahridagi Prezident maktablarida tashkil etilgan STEM klublar orqali o‘quvchilar xalqaro olimpiadalarda 
yuqori natijalarga erishmoqda.

Bundan tashqari, pedagogik jarayonda elektron platformalar, virtual simulyatsiyalar, onlayn laboratori-
yalar, zamonaviy taʼlim ilovalari va multimedia resurslaridan foydalanish o‘quvchilarning mavzuni amaliyot bilan 
bog‘lash, kasbiy yo‘nalishni anglash, mustaqil izlanish olib borish hamda global innovatsion tendensiyalar bilan 
tanishish kabi ko‘nikmalarini shakllantirishga xizmat qilmoqda. Bu esa ularni zamonaviy mehnat bozorida raqo-
batbardosh shaxs sifatida tayyorlashda muhim o‘rin tutmoqda.

№ Yo‘nalish Qo‘llangan metod/
texnologiya

Rivojlangan 
ko‘nikmalar Natija Hududiy misollar

1 Interfaol 
o‘qitish

Rolli o‘yinlar, 
brainstorming, case-
study, klaster usullari

Tanqidiy fikrlash, ijodiy 
yondashuv, jamoaviy 
ishlash, muammoli 
vaziyatlarni tahlil qilish

O‘zlashtirish darajasi 
o‘rtacha 25–30 % ga 
oshdi

Toshkent, 
Qashqadaryo, 
Samarqand, 
Farg‘ona

2
Loyiha 
asosida 
o‘qitish

Loyihaviy ishlanmalar, 
STEM klublari

Mustaqil fikrlash, 
innovatsion g‘oya 
yaratish, dizayn va IT 
ko‘nikmalari

Xalqaro 
olimpiadalarda yuqori 
natijalar, kreativlikka 
qiziqish ortdi

Toshkent Prezident 
maktablari

3 Virtual taʼlim
Virtual laboratoriyalar, 
onlayn simulyatsiyalar, 
elektron platformalar

Amaliy bog‘liqlik, 
tahliliy fikrlash, raqamli 
savodxonlik

Mustaqil o‘rganish 
va tahlil ko‘nikmalari 
kuchaydi

Nukus, Termiz, 
Guliston

4 Multimedia 
yondashuvi

Raqamli taqdimotlar, 
video darslar, multimedia 
resurslari

Motivatsiya, tushunchani 
vizual anglash, taqdimot 
madaniyati

Dars samaradorligi 
oshdi, mavzuga 
qiziqish kuchaydi

Respublika bo‘ylab

5
Pedagoglar 
malakasini 
oshirish

Seminarlar, master-
klasslar, treninglar, 
vebinarlar

Metodik tayyorgarlik, 
innovatsion 
texnologiyalarni 
o‘zlashtirish

Yangi metodlar 
dars jarayonida faol 
qo‘llanmoqda

Respublika 
miqyosida

O‘zbekiston ta’lim tizimida innovatsion pedagogik texnologiyalarni joriy etish orqali o‘quvchilarning 
mustaqil fikrlashi, ijodiy yondashuvi, analitik tafakkuri, muloqot kompetensiyalari hamda axborot-kommunikat-
siya texnologiyalaridan foydalanish ko‘nikmalari sezilarli darajada rivojlanmoqda. Xususan, interfaol o‘qitish 
metodlari – jumladan rolli o‘yinlar, brainstorming, case-study, klaster usullaridan foydalanish – dars jarayonida 
o‘quvchilarni faol jalb etib, ularning mavzuni chuqur o‘zlashtirishi, tanqidiy fikrlashi, jamoada ishlashi, muammoli 
vaziyatlarni tahlil qilishi va ijodiy yondashuvi kabi kompetensiyalarini rivojlantirmoqda.

Loyiha asosida o‘qitish usuli esa o‘quvchilarning mustaqil fikrlashi, innovatsion g‘oyalar ishlab chiqishi, 
dizayn va IT yo‘nalishlariga qiziqishini oshirib, xalqaro olimpiadalarda yuqori natijalar qayd etishga xizmat 
qilmoqda. Shuningdek, virtual ta’lim texnologiyalari – jumladan virtual laboratoriyalar, onlayn simulyatsiyalar 
va elektron platformalar – orqali o‘quvchilarda mavzuni amaliyot bilan bog‘lash, tahliliy fikrlash, global tenden-
siyalarni anglash hamda axborot-kommunikatsiya texnologiyalaridan samarali foydalanish ko‘nikmalari shakl-
lanmoqda.

Multimedia yondashuvi doirasida raqamli taqdimotlar, video darslar va multimedia resurslaridan foyda
lanish esa o‘quvchilarda mavzuga nisbatan qiziqishni oshirib, tushunishni yengillashtirmoqda, shu bilan birga 
taqdimot madaniyatining rivojlanishiga hissa qo‘shmoqda.

Pedagoglar malakasini oshirish maqsadida muntazam tashkil etilayotgan seminarlar, master-klasslar, 
treninglar va vebinarlar o‘qituvchilarning metodik tayyorgarligini mustahkamlab, ularni dars jarayonida 
zamonaviy pedagogik texnologiyalarni faol qo‘llashga undamoqda.

Umumiy holda, mazkur yondashuvlar O‘zbekistonda ta’lim sifatini oshirish, o‘quvchilarni global mehnat 
bozorida raqobatbardosh, analitik tafakkurga ega, ijodkor va innovator shaxs sifatida tarbiyalashning muhim 
sharti ekanligini yaqqol namoyon etmoqda.

XULOSA VA TAKLIFLAR
O‘tkazilgan tadqiqotlar natijasida quyidagi xulosaga kelindi: O‘zbekiston ta’lim tizimida innovatsion peda-

gogik texnologiyalarni joriy etish orqali o‘quvchilarning mustaqil fikrlashi, ijodiy yondashuvi, analitik tafakkuri, 
muloqot kompetensiyalari hamda zamonaviy axborot-kommunikatsiya texnologiyalaridan samarali foydalanish 
ko‘nikmalari sezilarli darajada rivojlanmoqda.

Interfaol metodlar, virtual laboratoriyalar, case-study, brainstorming, klaster usullari, loyihaviy ishlanmalar, 
multimedia vositalari va elektron platformalar kabi innovatsion yondashuvlar o‘quvchilarda mavzuni chuqur 
o‘zlashtirish, amaliyotga tatbiq etish, jamoaviy ishlash, madaniyatlararo muloqot olib borish, innovatsion 
g‘oyalar ishlab chiqish, kreativ tafakkur va XXI asr kompetensiyalarini shakllantirishda asosiy vosita sifatida 
xizmat qilmoqda.

Shu sababli, pedagoglarning zamonaviy pedagogik texnologiyalarni chuqur egallashi, o‘z ustida izlanish 
olib borishi hamda metodik seminarlar, treninglar va master-klasslarda muntazam ishtirok etishi ta’lim samara-
dorligini oshirish va o‘quvchilarni global mehnat bozorida raqobatbardosh shaxs sifatida tayyorlashning muhim 
omili hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

